
七政四时论

九紫辰：七政四时论。高贤所作，又兼五行者，天地致用之细化。强注之而己。

缈缈乎天地之五行，交相并行，不可捉，不可摸，而只可意会。是以读之四时论

亦是如此。所谓观星非时不灵也。则四时论，诚星宗之纽。只言简意精。是以择

之书补之。其中五行时地分野论，更能看到，里面一片星家之言，星家之方要。

只由于存于子平之书，则中有子平见解而引申者杂其中。虽说星平不分家，然一

则五星，一则干支。理虽有通处，而用则两致。是以读时当能意会其理即可，方

可。然此补非充文字也。四时之论有缺而无者，所补皆能看见综影。四时之论有

隐而大义者，又当从补而能明发其隐。几书相较，则悟之五行变化，当能细察其

精微处。而五行之探求，又一生之事业也，是以非若干文字即可谓所能悟达者。

所谓路漫漫其修兮，吾将上下而求索。则由是书指之门径耳。直言点即谓，五行

变化之道，是需吾辈一生而时时探索的。而能悟多深，则只能看缘了。

论木

夫木者，东方青帝之神。庖羲氏执规司事，故曰木为仁。仁者，生。生者圆。所

谓规行生泰之权，持华秀丽之令。

（万物非时不生，观星非时不验。因其时令，察其盛衰，则祸福轻重，自有称量

于其间矣）

春令之木，渐有生长之象。孟春之时，犹有微寒未退，借火罗以温其枝，则木无

盘屈之拘，当有舒泰之美。如木与太阳同宫，名为向阳花木，必然早占鳌头，富

贵之人也。设使水孛相逢则根损枝枯，不能华茂。

春末夏初之木，有枝有蔓有条有干，多见金而发福，金能琢削其木，有栋梁之才。

经曰：木繁而无金琢削，纵荣华而末岁孤穷。

夏令之木，根燥叶干，盘而且直，屈而已伸。喜水孛济润而无枯槁，苏醒欣欣生

意，荣华之人。

（凡草木皆托春生而夏长也。当此之时，物皆茂盛而华也。虽秉火令而行水度，

则有生生不绝而化化无穷矣，必要消详强弱以断之。）

夏末秋初之木，斯时气脉虚矣。昼生忌躔四火之度，又不宜与太阳交互。盖是日

烈木焦，不足论也。昼生木躔四水之度，而与太阳交光，此是上下济润，不可以

木焦日烈而论。乃木之秀丽，枝叶繁茂，精神富贵。九月寒露之边，遇火罗助，

自能变化。

冬令之木，斯时万物萧疏。如昼生与太阳交光，谓之日边红杏，布占先魁。遇此

造化岂不美哉。兼能有干，文才清高。如日生遇火罗，谓之寒谷回春，富贵双全。

如无太阳火罗同宫到，生巳午未之时，借日光霁，冰霜冻解，犹可舒畅。或木躔

四火之度，又与太阳交辉，可作十全之福也。如遇夜生，木躔四土之度，又逢水

孛冻折，穷之极矣。

三命五行生克论：木主于东，应春木之为言触也。阳气触动，冒地而生也。水流

趋东以生木也。木上发而覆下，乃自然之质。

三命五行论：木性腾上，而无所止。气重则欲金，使木有金，则有惟高惟敛之德。

仍爱土重，则根蟠深固，土少，则有枝茂根危之患。木赖水生，少则滋润，多则

漂流。生木欲火而秀，死木得金而造。生木见金自伤，死木得火自焚。

生于春月，余寒犹有，喜火温燠，别无盘屈之拘。借水资扶，而有舒畅之美。春

初不宜水盛，阴浓则根损枝枯。春末阳气烦燥，无水则叶摘根干。是以水火二物，

既济方佳。土多而损力，土薄则财丰。忌逢金重，伤残克伐，一生不闲。设使木

要旺得金为良，终身获福。

夏月之木，根干叶燥，盘而且直，屈而已伸。欲其水盛，而成滋润之力，诚不可

少。忌其火旺，而招焚化之忧，故独为凶。喜土在薄，不宜重厚，厚则反为灾咎。

恶金在多，不可欠缺，缺则不能琢削。重重见木，徒以成林。叠叠逢华，终无结

果。

秋月之木，气渐凄凉，形渐凋败。初秋之时，火气未除，犹喜水土以相滋。中秋

之令，果已成实，欲得刚金而修削。霜降后不宜水盛，水盛则木漂。寒露节水喜

火炎，火炎则木实。水多有多材之美，土厚无己任之才。

冬月之木，盘屈在地。欲土多而培养，恶水盛而亡形。金总多不能克伐，火重见

温燠成功。归根复命之时，木病安能辅助，惟忌死绝，只宜生旺。

（木喜：琢削，生扶，助火，土培，生旺地面，有党成林。 木忌：空折，漂落，

空亡，动摇，枯槁，自焚，耗泄，湿烂。）

三命五行时地分野吉凶论：正春之木，令木也。晴则花叶敷荣，雨则寒其萌蘖。

正月生者，虽三阳交泰，寒气未除，见火则生意蔼然，富贵无敌。火多泄其元气，

徐扬人昼生者疾。火土同躔，富而且贵，有土无火，仅足衣资而己。逢金折伤之

患，得火制之为福。见水不为子母相生，盖初春之木，才有生意，见水则寒，反

不为吉。冀雍生者贫寒，男滥女淫也。

二月之木，生意畅茂。遇土培植为佳，火土同行，富贵而寿。火盛亦泄其气，盖

花木始含英而真阳发散故也。兖青人富贵无虞，徐扬人美中不足。干支有壬癸亥

子者，咎也。见水生之太过，情性流荡，离祖迁居。土金水会，夭折无疑，贱贫

则寿。逢金伐之，旺处遭伤，伐其生意，岂天地生物之至仁耶。先正有云：春木

虽旺，不宜逢金 者，此也。

三月之木，正条达长茂之时。春阳和煦，万紫千红。雨水浸淫，根株摇动。见土

则根深蒂固，福寿绵延。见火则木通木明，文章秀发。逢金伐木，荆梁生者凶，

徐扬之人富贵。喜火土，忌金水，运喜东南，西北不利。

夏木病巳死午墓未者，盖南方火盛，泄其真气故也。阴雨则吉，亢晴则忌。四月

木未甚衰，火未甚旺。见微火则枝叶茂繁，荫庇发福。值盛水则水神飘荡，男女

淫奔。见土利就名成。火土同躔，干支有壬癸亥子者富贵。逢金克之，灾讼不免，

徐扬人反吉。

五六月之木，喜雨水夜生尤奇。值此者富贵而寿。火盛无水者，贫夭。夏令炎威

火盛，烁石流金，木有枯槁之患。徐扬人干火多者，有疯痨荧燎之凶，或水制夜

生，或阴雨天，化凶而为吉矣。得土以培其根，得水以达其枝。若水土同行，非

惟富贵，且寿考康宁矣。见金不能克木，火旺金柔，有子复仇故也。若小暑以后

土多亦忌，盖衰木不能克旺土也。兖青生者为财。大抵夏木喜水，与他时不类。

秋三月之木，惟欲晴雨得宜，亢旱则物皆枯槁，淫雨则物不收成。初秋之时，炎

威未退，不宜与火同行，阴雨生者最妙。见金虽有剥克之嫌，然火气尚炎，金气

未盛，不为害也。处暑以后，荆梁生者忌之。金水同行，化凶为吉。遇土培植，

利就名成。水盛无土，冀雍飘荡无居，徐扬人反凶为吉。

八九月之木，正凋零之时，昼火同躔者贫夭，盖秋阳燥烈，木皆枯落故也。或夜

生，或阴雨，或水解之方吉。兖青人文章富贵。见水有漂流之患，盖秋水非滋木

之时也。冀雍人尤忌。得土栽培，根基稳厚，见金反吉，盖金司令，则物摧落，

既无长养遂其生，又未归根以复命，所可借者，在一金耳，苟无金制以成器，则

为天地间一朽木耳。此所以仗爷斤之力斫削成器，而为栋梁之用。正所谓斧斤以

时入山林，材木不可胜用也。气运宜往东方南方。

冬木正肃杀之时，复命归根。微有小春生意，以见造化无终穷之理。《易》曰：

硕果不食 者，此也。生于晴明者最佳，值阴雨则凝冰积雪也。

十月之木，遇火贵而有寿，盖冰寒土冻，仗火以温暖其根故也。火土辅运，富贵

双全。见金虽无害其根本，未免骨肉参商。得水则有滋助之意，徐扬人利就名成，

冀雍人贫寒孤克。

若子丑之木，喜火融之，与土同躔，位登台鼎。见水凶克，盖冬水令也，木寒木

也。冬木遇水而寒，无火温之，则冰凝冻合，而生意摧折矣。贫贱者寿，富贵者

夭。见金虽伤不害，盖木任冬令归根者，斧斤无所施，凋零者，斫削可成器，所

以见金而无咎也。徐扬兖青生者，有陨自天。荆梁豫人虽忌，亦不过枝叶之伤耳，

其本根则自若。干支得丙丁相制者，却能富贵，岂独免祸而已。气运宜往南，冬

木喜南奔也，东方次之。

九紫辰：木之为意，春则生，夏则长，秋则实，冬则归。是以春生之时，无不需

其生之意。而夏木郁郁，当长成其势。秋用则否，秋己实也。是以有所谓水非滋

木之时谓。则秋当成其实，秋木虽萧萧而当有岸然之势，则一片精彩。冬则否，

归时也。虽曰冬梅争春，必竟违时，唯梅己成格，众观之叹。亦有其精彩。

论火

夫火者，南方赤帝之神，神农氏执衡司事，故曰火为礼，礼者齐，齐者平也。所

谓衡行炎阳之令，主成齐之权。

春令之火，正二月之时，寒气未消，最喜火罗木气互度，见太阴夜生光彩，文武

富贵。火本酷烈，逢木慈祥。以善化恶，以刚制柔，刚柔相济，贵而能决，威福

权衡。

春末夏初之际，火入水宫，水入火地，名为桃花滚浪，水暖花红，名利双清。但

不宜与水孛同行，谓之受克，逢土有救，能破水孛之气，名曰子来救母，禄自丰

盈。见金为党鬼，独火之气脉虚也。

夏末秋初之火，斯时秋阳杲杲，借水以济其盛，乃刚柔变化。最不宜与木气同照。

火罗朝拱太阳，无水济润。迎照度限，万物催枯，一陷千丈。如有一水贯日，一

孛济火，为之淋漓，普济苍生，万物苏茂，精神宛转富贵。经云：火焰而无水淘

溶，纵发而早年夭折。又有先见火日，后见水孛，此谓久旱干焦稿苗得雨，先主

艰难而后快活。又有先见水孛，后见火日，谓之久雨逢晴，先主快活而后艰辛。

冬令之火，斯时黑帝司权，水德用事，而火失时。最喜木气相扶。若夜火贯日，

加以禄印爵贵佐之，反能富贵，名扬天下之人也。其火最忌水孛，土计，罗侯交

互，火之气脉虚矣。如有一木飞来，泄水之气，助火出色，所谓水生木，木生火，

命脉健矣。此乃精神转运，合为贵论。

三命通会五行生克论：火主于南，应夏。火之言化也，毁也。阳在上，阴在下，

毁然盛而变化万物也。钻木取火，木所生也。然火无正体，体本于木。出以应物，

尽而复入，乃自然之理也。

三命五行论：炎炎真火，位镇南方，故火无不明之理。辉光不久，全要伏藏。故

明无不灭之象。火以木为体，无木则火不长焰。火以水为用，无水则火太酷烈。

故火多则不实，太烈则伤物。木能藏火，到寅卯而方生。火不利西，遇申酉而必

死。生居离位，果断有为。若居坎宫，谨畏守礼。金得火和，则能熔铸。水得火

和，则成既济。遇土不明，多主蹇塞。逢水旺处，决定为荣。木死火虚，难得长

久。纵早功名，必不久长。春忌见木，恶其焚也。夏忌见土，恶其暗也。秋忌见

金，金旺难克制。冬忌见水，水旺则灭形。故春火欲明不欲炎，炎则不实。秋火

欲藏不欲明，明则燥。冬火欲生不欲杀，杀则暗。

生于春月，母旺子相，势力并行。喜木生扶，不宜过旺，旺则火炎。欲水即济，

不愁兴盛，盛则沾恩。土多则蹇塞埋光，火盛则伤多爆燥。见金可以施功，纵重

叠，妻财犹遂。

夏月之火，势力行权。逢水制则免自焚之咎，见木助必招夭折之患。遇金必作良

工，得土遂成稼穑。金土虽为美利，无水则金燥土焦。再加火助，太过倾危。

秋月之火，性息体休。得木生则有复明之庆，遇水克难逃陨灭生灾。土重而掩息

其光，金多而损伤其势。火见火以光辉，纵叠见而转利。

冬月之火，体绝形亡。喜木生而有救，遇水克以为殃。欲土制为荣，爱火比为利。

见金而难任为财，无金而不遭妻害。天地虽倾，水火难灭。

（火喜：和暖，生助，空亡，炎上，高远，土照，水济。 火忌：局促，急燥，



果老星宗-七政四时论注

九紫辰 QQ：1900308216

5

清冷，水重，木枯，杂党，木败，死水之木。）

三命五行时地分野吉凶论：三春之火，其气温然而始著也。晴则借木而明，雨则

湿木而晦。正月微阳之火，隐于木中，虽有可亲可爱之意，但冰霜之气未消，遇

木生之，则阳气发挥矣。逢金为财，徐扬人富而好礼。金木同行，官居鼎鼐。逢

金值水，夭折无疑。荆梁冀雍之人尤甚。见土盗泄微阳，浮薄卑贱。

二月之火，败处逢生，木秀火明，文章富贵人也。便不宜有水，盖湿木不生无焰

火也。谷雨之后生者，微水无凶。盖土司时，木主令，化凶而为吉也。兖青徐扬

生者，富贵何疑。土与金，正月同论，但辰月土差旺耳。

夏令之火，阳气之极，草木为之焦枯，江河为之枯涸。晴则流金烁石，真阳尽泄。

雨则水济其威，方得中和，方应荫庇发福。四月火势渐盛，逢日争光，未能全其

忠爱，虽富贵亦主夭亡，贫寒者寿而多子，孤独艰辛。见金名成利就，逢土有权

有谋，遇木富而好礼。微水济木，其贵不可言也。

五六月生者，火炎之极，得水制之，则都将相。惟冀雍生人，水不宜盛。盖旺火

投于盛水，不能不伤故也。得土制木解，则富贵过人矣。见土略泄其盛而有权衡

之贵，又好施及人，但施恩而反怨耳。盖火能生土，亦能燥土也。见木生过，反

伤。青兖徐扬人，根基虽富，难免夭亡。冀雍荆梁人，富而益富。遇金为财，火

烁金流，反有破财荡家之患。水土同行，名成利就。日战月刑，忠孝有亏，凶祸

孤克，夜生减轻。气运宜往西北，东南大忌。

初秋之火，炎威未退，土传生气，水不能克，反主贵荣。见木助之，徐扬兖青人，

干支火多者，虽富贵而寿不永。见金为财，富贵豪侈，逢土则息，显达非常。

八九月失时之火，见木生生之意无穷，富贵无敌。金木同躔，官居宰辅。有金无

木，主弱敌强，不免有争攘之事。冀雍荆梁人，因财致祸。与土同躔，泄其真元，

孤刑冷退，得木助之，斯为美矣。见水凶夭，运喜东南，西北忌之。

冬月之火，人多亲之，睛霁则明，阴雨则灭。故见水为凶，木生为贵。有水无木，

轻者疾，重者夭。虽生富厚之家，不免冷退。徐扬兖青人得水制之咎。逢土泄之，

弱中又弱，蹇滞终身。小寒之后，旺土晦其光明，定主昏愚瞽目。见金为财，青

兖徐扬人主富，荆梁冀雍人助难为凶。谓金之子，水也，克其母，子则乘势报仇，

无木解之，有刀兵狱讼之厄，肿痢没溺之凶。干支木盛者，减轻。大抵冬火喜木

忌水，运宜东南，西北大忌。

九紫辰：五行之中，惟曰火者无体，赖木为体。是火之炎上，一木最需。而天地

之尚无，唯水火则独有。水火之济，为火用之必然。是以一则炎上，二则水济为

火之最重者。又夜火光耀，成其耀炎上为火不离之用。

论土

夫土者中央黄帝之神，轩辕氏执绳司事，故曰土为信，信者诚，诚者直。所谓绳，

居五行之中，负载养育之权。

春令之土，昼生与太阳交会，盖是阳和一点，天地皆春。若有官令禄印爵魁佐之，

主守成富贵。夜生最喜火照，土德朝拱太阳，盖火土俱名精彩，代日行权用事。

北方生者，一人之下，万人之上，忠臣良将。

（土有生万物之功，其德至大，故得阳数五，三才五行皆不可失。）

春初生者，土计不宜与水孛交会，谓之泥逢泛滑。如土躔四水之度，又逢水孛，

春末夏初生者，谓之土陷山崩，皆非好格。盖四五月间，洪水滔天，斯时土之气

脉虚矣。

夏令之土，最喜水孛，若得同宫以润土之精神，斯时也，万物长养结实，遇水发

生，清源可爱，富贵无言。

夏末初秋之土，不宜与罗火交会，谓之火燥土烈，无水孛济润，万物摧枯，一落

千丈。昼生土与太阳交辉，亦为日烈土焦，如逢水孛，此谓上生下润。土之精彩，

万物秀丽，大降吉祥。

冬令之土，最喜日温，自能变化。夜生木气，火罗佐助，土之精神光彩，朝拱太

阳，皆主文武富贵。倘与水孛同躔，极主贫寒。若得一木飞来，泄水之气，而又

遇火飞来合度，此谓精神辗转为妙。

三命五行生克论：土主于中央，兼位西南，应于长夏。土之为言吐也。含吐万物，

将生者出，将死者归，为万物家。故长于夏末，火之所生也。土或胜水，水乃反

土。自然之义。

三命五行论：五行之土，散于四维。故金木水火，依而成象。是四时皆有用。所

忌者，火死于酉也，水旺子也。盖土赖火印，火死则土囚。土喜水财，水旺则土

虚。土得金火，方成大器。土高无贵，空惹灰尘。土聚则滞，土散则轻。辰戌丑

未，土之正位。分阴分阳，土则不同。辰有伏水，未有若木。滋养万物，春夏为

功。戌有藏为火，丑有隐金。秋火冬金，肃杀成物。故土聚辰未为贵，是土爱辰

未而不爱丑戌明矣。若更五行有气，人命逢之，田产无比，晚年富贵悠悠。若土

太实，无水则不和柔，无木则不疏通。土见火则焦，女命多不生长。土旺四季，

惟戌土困弱。戌多为人好斗，多瞌睡。辰未人好食，丑人清省。丑有艮土，有癸

水，能润而膏。人命遇此，主能卓立。

生于春月，其势虚弱，喜火生扶，恶木太过，忌水泛滥。欲喜比助得金而制木为

祥。金若多，仍盗土气。

夏月之土，其势燥烈。得盛水滋润成功。忌旺火煅炼焦赤。木助火炎，生克无良。

金生水泛，妻财有益。见比肩蹇滞不通，如太过又喜木袭。

秋月之土，子旺母衰。金多而耗盗其气，木盛而制伏纯良。火重生而不厌，水泛

泛而不祥。得比肩则能助力，至霜降不比无妨。

冬月之土，外寒内温。水旺财丰，金多子秀。火盛有荣，木多无咎。再加土助尤

佳，惟喜身强足寿。

（土喜：生扶，坚厚，疏通，生金。 土忌：崩颓，木重，水多，空亡，气寒，

金重，虚浅。）

三命五行时地分野吉凶论：土值春是时，土膏脉起，万物含生。木气发泄，前哲

所谓病寅死卯墓辰者。良以有也。雨则阴凝土湿而萌甲不舒，晴则冻释阳和而生

意发越。故春令之土一接阳气，就能发育万物。

正月之土尚有霜寒，遇雨则冻。，遇水则冰，值木则病。惟得火温之，则荣华莫

比，逢金制木，亦名利两成。

二月之土，正木盛土崩之时，遇木同躔，有脾胃肠风痔漏之灾。轻者疾，重者夭。

徐扬人干支有火而值昼晴者，无咎。见火同躔，位登台鼎。见水则凶，冀雍青兖

人，土浑水浊，终有水涌土溃之危。盖水生旺木而伤土也。值此者贫寒疾夭。徐

扬豫人，干支火者，反吉。见金以泄土气，难免灾凶。

三月之土，渐有生意。盖土旺季月故也。有火温燠则阳气发舒，而生物茂矣。见

木非疾即夭，徐扬豫人无害。水木同度，贫薄无聊，冀雍兖青人尤甚。见金制木，

反凶成吉。运喜南方，西方次之。

土旺长夏，火盛土生故也。阴雨则湿养万物，故见水为吉。亢旱则田畴龟折，故

遇火为凶。

孟夏之土。火气未燥，终喜火以助之，逢木则疾夭无疑。见水为财，徐扬人富贵

足，见金遇木则是贵，逢水则贫。

五六月之土，见火则燥，而万物焦枯。徐扬人干支火盛者，有火焚风血之灾。轻

者危，重者死。或阴雨，或夜生，虽灾不甚。冀雍人干支有壬癸亥子者，富贵非

凡。见水滋养万物，主富贵文章。见木疏通其性，多聪明特达。遇金无用，盖火

盛金衰不能制木，所以金无用也。气运宜行西北，最忌南方，盖夏土逢火，太燥

故也。

土逢秋令，金气盛旺，泄土而气薄矣。晴雨须要得宜。

七月之土，火气未除，土性尚燥，喜水滋之，则万物实矣。若火太盛，亦有燥土

之嫌，得水济之为妙。逢木为灾，徐扬荆梁人无忌。

八九月之土，见木不能克，此万物凋零之时，金气生旺，子复母仇，荆梁徐扬人

富贵而寿。见金泄气太甚，西北人不免有冷退怯弱之患。见火助之，文武名高，

君子小人皆吉。见水为财，徐扬豫人富而无敌。冀雍荆梁人，水过盛者，反主贫

薄。戌月仅可。运喜火土之乡，水木金方有忌。

土于冬也，正天地肃杀之时，寒亦至矣，虽一阳下生，土脉未温，值水雪，则冰

寒土冻。见火日而寒谷回春。

十月之土，唯喜火以温之，则土脉阳和而万物归根矣。见木则凶，逢金则滞，遇

水则主孤寒，徐扬人干支火多者可富。

子丑之月，寒气之极。火日融和，功名成就。见木最忌。见火解之为吉。见水则

阴气愈甚，水寒地冻，轻者疾，重者夭。见金亦主贫薄。岁运南方最佳，北方大

忌。

九紫辰：土之性，厚实为重，而培养万物。培养一意为土之重。顽土则杀生万物，

养土则成就世界。是以土之用，无不就此为意会。无不切切其稼穑之性。不宜其

混，不意其煞伤。当养物实，当培物成。为土之用。

论金

夫金者，西方白帝之神，金天氏执矩司令，故曰金马为义 ，义者成，成者方。

所谓矩行收敛之令，主肃杀之权。

春令之金，不怕火罗，借火罗以温助，谓之炼金成器，变化气质。不宜与水孛同

行。春初生者，凝互寒冻未退，无火日温之，极主贫寒。

（春月之金，性柔体弱）

夏令之金，不宜生水，就赖水以制其刚，烁石逢源，主利名显达。夏令罗火何以

相逢，冬月如斯自能发福。

秋令之金，乃白帝司权，金神用事不怕火罗而克，不喜土计而生，借水映色，正

此谓也。金白水清，最喜秋生者，贵。若金水朝拱太阳，最为奇特。经云：金坚

而无火锻炼，终见凶顽。盖火尚杀伐，水尚澄清，文武皆沾，刚柔相济，名扬四

海。

（用金之论，木盛则金钝而费力。土盛则金埋而少光辉，水盛则体寒，火盛则体

鋾熔，金盛则太刚而折，只以四时论之，得中和为贵）

冬令之金，斯时寒凝冻结，昼喜日光而温之，夜喜火罗而照之，定主文职蒙恩。

不宜与水孛交互，极主贫寒，水冷故也。最妙昼土逢阳以温其土，可助其金，主

威武之职，又逢火罗拱互降祥，正所谓金罗相会，阃外司权。

三命五行生克论：金主于西，应秋。金之为言禁也。阴气始禁止万物而揪敛。披

沙拣金，土之所生也。生于土而别于土，乃自然之形也。

三命五行论：金以至阴之体，中含至阳之精，乃能坚刚，独异众物。若独阴而不

坚，冰雪是也，遇阳则消矣。故金不炼不成器，聚金无火，难成脱朴之名。金重

火轻，执事繁难，金轻火重，煅炼消亡。金极火盛，为格最精。金火全名铸印，

犯丑字即为损模。金火多名乘轩，遇死衰反为不利。大火炼金，幸功名而退速。

纯金凑水，遇富显以赢余。金能生水，水旺则金沉。土能生金，金贵则土贱。金

无水干枯，水重则沉沦无用。金无土死绝，土重则埋没不显。两金两火最上，两

金两木财足。一金生三水，虚弱难胜。一金得三木，顽钝自损。金成则火灭，故

金未成器，欲得见火。金己成器，不欲见火。金到申酉己丑，亦可谓之成也。运

喜西北，不利南方。

生于春月，余寒未尽，贵乎火气为荣。性柔体弱，欲得厚土辅助。水盛增寒，难

施锋锐之势。木旺损力，反招锉钝之危。金来比助，扶持最喜。比而无火，失类

非良。

夏月之金，性尚在柔，形未执方，尤嫌死绝。火多而却为不厌，水盛而滋体呈祥，

见木而助鬼伤身，遇金而扶持精壮，土薄而最为有用，土厚而埋金无光。

秋月之金，当权得令，火来煅炼，遂成钟鼎之材。土多培养，反为顽浊之气，见

水则精神越秀，逢木则琢削施威。金助愈刚，则过必缺。气重愈旺，旺极则害。

冬月之金，形寒性冷。木多则难施琢削之功，水盛而未免沉潜之患。土能制水，

金体不寒。火来助土，子母成功。喜比助聚气相扶，欲官印温养为利。

（金喜：木象，土生，空亡，锻炼。金忌：木旺，火旺，墓败等火，水寒，金销，

形煞克害。）

三命五行时地分野吉凶论：春日之金，木旺火相，非金得气时也。绝寅胎养于卯

辰者，盖造化无终极之理也。是以春令之金，晴则吉，阴雨则滞。正宜遇土以之

生，谓其将绝而有生意耳。

正月之金，见木为财，木神太旺，仅足衣资。土气尚寒，未能生助，艺术显名而

己。火若同躔，男女重婚重嫁。见火遇土，富贵非常，逢水泄之，孤寒懦弱。

二三月之金。见土则生生之意无穷，主人富贵而寿。逢水泄其元气，亦主贫薄无

情。见火则囚，金遇鬼贫夭无疑。土生水制为吉，见木而有困滞之灾。盖春木旺

盛，以微弱之金而制之，是犹婴儿而御敌，其不格也明矣。犯此者，必有求荣反

辱之虞，官讼争攘之事，谓其仁义相刑故也。荆梁豫人逢之主富，徐扬人干支土

多者贵显。气运土乡最吉，金乡次之。

夏月火盛，金至柔也。晴则日烁金流，雨则水滋金润，故夏之金，俱宜见土，主

人有出将入相之权，金马玉堂之贵。见火则火炎金烁，贫夭居多，虽富而夭，淫

贱。木为财，荆梁豫人多主富贵。遇水孤寒，盖弱金不能生水故也。若与火土同

行，则富贵康宁。运喜土金木火。

秋金肃杀，万物凋零，苟纵而不抑，则生生之意绝矣，晴则火煅金坚，雨则水润

金明故也。

七八月之金得令，其性刚弱，仗火以制其威，则有玉带金鱼之贵。盖顽金无火不

能成器故也。见水泄其旺气，金白水清，多主词林清贵。水火俱无，则主夭折。

见木为财，徐扬人富而且贵。遇土则隐彩埋光，虽有财而不发，孤者多。经云：

秋金埋土而反旺也。逢木而贵，徐扬兖青人见之尤佳。

九月生者，金气稍退。遇火夜生为奇，昼生少利。逢木财克，反应骨肉参商。见

水济之，冀雍人不免冷退，徐扬又何忌焉。逢土亦晦，兖青人富贵居多，豫人困

滞。运喜东南，西北忌之。

冬月天气严肃，金伏藏之时也。盖金之生也，胎于春，生于夏，旺于秋，至冬而

死者，谓其畏寒无生意也。晴明则金清水秀，雨雪则水冷金寒，所以冬月之金，

得火融之，然后可以夺其寒气，则富贵非常矣。

初冬之金，见火则为伤残。徐扬人干支无土日生者，贫夭。夜生者孤寒。遇土则

衣禄丰足。见水木俱不利。（此句未能找到更好点的版本，内中字或有误）

子丑月生者，亦喜火以温之。徐扬人无火，亦喜遇土得火为贵。冀雍人有土无火

者，孤贫。盖寒土非生金之资也。见水则寒，西北人贱贫疾夭。徐扬人干支有火

土者，福寿康宁也。遇木为财，主富，享闲中之福。兖青人则有妻孥犯分之事，

盖衰金不能制木故也。荆梁豫人则吉。运喜东南，西北最忌。

九紫辰：金者，秀成之物。由顽入质。变化最多。是以诸五行之中，金之用变最

难。以其变化方物之四时极度不同。又由其天一则生水，则以多有母字语。而天

一生水。金水之不相离，为金用之要。而顽金入质，则金火之相致又为金之要。

是观诸语，金之用最多错节不相连之词。再加土字，金即丽，即成质，则金之用

诚难言矣。

论水

夫水者，北方黑帝之神，高阳氏执权司事。故曰水为智，智者谋，谋者重。所谓

权行严凝之令。主杀物之权。执性不定，决诸东则东流，决诸西则西流，遇冬则

结，遇夏则散。

（夫水之为能长养万物者，为天地之血脉，贯通无滞，赖土以发生，为万之粒食

也）

春令之水，斯时冰霜冻冷。借木气火罗温之，自能变化，昼生水孛太阳同行，名

曰光霁澄彻，谓之冰霜冻解，心宇清洁，作事整肃，政令威仪，当主台省扬名。

所忌金星交互。昼生为妙，夜生贫寒。二三月间天气畅和，遇水济润，发生万物，

作事超群，但四五月间泛滥无定，必无福矣

夏令之水及洪水滔天，得土堤防最为奇妙。经云：水盛而无土堤防，遂归愚浊。

若有土旺不以为倒限论，反主名利发达。

（惟六月之水最怕火日罗枯涸，遇土计则受克）

秋令之水，七八月间既济万物，不宜受克，既能借土堤防而不泛滥，又能润土结

实万物，清源可爱，富贵荣华。若水受克泄者，皆水之气脉虚矣，却不为福。

冬令之水，秉令行权，虽曰水神用事，能非令也。斯时点水成冰，冻结寒滞，不

能变化，得火为上令，得土为次令，得太阳佐之，方可言令也。江河之水，缘何

有冻，井内之水，缘何无冻，盖土多则水暖而清，江河之水凝寒成冻，不能变化，

喜日光霁，火土温之，天降吉祥。

（然冬水自得其时，不用金生，使之见金，反为无义。乃曰道义相忘，唯喜在于

火木也）

三命五行生克论：水主于北，应冬。水之言为润也。阴气濡润，任养万物也。水

西而东，金之所生也。水流曲折，顺上而达，乃自然之性也。

三命五行论：天倾西北，亥为出水之方。地陷东南，辰为纳水之府，逆流到申而

作声，故水不西流。水之性润下，顺则有容。顺行十二辰，顺也。主有度量，有

吉神扶持乃贵格。逆则有声，逆行十二辰，逆也。入格者主清贵有声誉，忌刑冲

则横流，爱自死自绝则吉。水不绝源，仗金生而流远。水流泛滥，赖土克以堤防。

水火均则合既济之美，水土混则有浊源之凶。四时皆忌火多，则水受渴。忌见土

重，则水不流。忌见金死，金死则水囚。忌见木旺，木旺则水死。沈芝云：水命

动摇，多主浊滥，阴人尤忌之。口诀云：阳水身弱穷，阴水身弱贵。

生于春月，性滥滔滔，再逢水助，必有崩堤之势。若加土盛，则无泛涨之忧。喜

金生扶，不宜金盛。欲火既济，不要火多。见木而可以施功，无土而仍愁散漫。

夏月之水，执性归源。时当涸际，欲得比肩。喜金水而助体，忌火旺而太炎。木

盛则耗盗其气，土旺则克制其流。

秋月之水，母旺水相，里莹表光。得金助则能清澄，逢土旺则嫌混浊。火多而财

盛，太过不宜。木重而妻荣，中和方利。重重见水，增其泛滥之忧。叠叠逢土，

始得清平之意。

冬月之水，司令专权。遇火则增暖除寒，见土则形藏归化。金多反曰无义，木盛

是谓有情。土太过克制水死，水泛涨喜土为堤。

（水喜：清洁，宽远，相生，火济，润下，西北。水忌：空亡，泛滥，克害，木

多，气寒，枯涸，死绝，焦燥等土。）

三命五行时地分野吉凶论：春月之水，熟不谓其病寅死卯墓辰为至弱矣，殊不知

水为阴气，生申旺子。秋冬之时，其气翕聚未散，故水常涸。春至阳气上蒸，阴

气下降，故雨露既濡而水生发，此水势之常耳。星家以活水生于卯者，良有以也。

晴则春水溶溶，雨则汪洋泛滥。

正月生者，水有寒气，见火则冰融冻释，富贵雍容。得金相助，徐扬生者最佳。

逢木无火，则水冷木寒，未有生意。遇土克水，亦主贫寒。土制金生，衣资丰赡。

二三月之水，浩无边际，见土则有堤防，昼则富贵，夜则流移。生于谷雨后者，

或主淫邪疲惫之疾，盖土浑水浊故也。见火则水火相刑，灾讼不免。遇金生水，

泛滥无情。徐扬人干支得土者，无咎。见木泄之，能施惠及人，兖青人生于二月

中旬者，木气正旺，盗其元神，则生风怯之疾，得金助之无患。

夏水失令，逢火干涸矣。所以忌晴而喜雨也。初夏之时，水犹泛滥，得土止而不

流，则福气深厚。但不宜与火同行，盖火盛则土燥水涸。徐扬人干支无金水者，

疾夭也。逢水利就名成。金若生之，反主孤克。盖夏令金衰，母弱不能生子而反

伤于母也。荆梁豫人值之多吉。

五六月之水，正能滋助万物，喜土同行。生时更值阴雨者，主富贵文章。见火则

有涸水之嫌，轻者疾，重者夭。得水济之，凶中反吉。见木亦主富贵豪雄，兖表

人泄其真气非佳。逢金气弱，无力生水，不可以例以母曜论之，反主孤克。干支

有金水者，吉。运喜金水，火乡最忌。

水生秋月，正水清秀之时也。晴则清澈无瑕，雨则潦水浑浊。

七月之水，正能滋实万物，不宜与火同行，徐扬火多者，贫夭无依。金为母曜，

适当其时。子母相生，文章清贵。土来同处，化祸为祥。木若联行，亦行贵显。

八九月之水，遇令星则福寿难量。金火同躔，则功名炬赫。见木终被疏泄，不免

先成后败。火若同垣，恩金失力，虽有治民服众之德，未免痰疾刑伤。见土虽凶

不凶，盖秋令金最能化难为福。徐扬豫人干支土多者，亦困滞终身。运利西北，

东南失宜。

冬月司令之水，寒气严凝之时也。雨则冰凝，晴则冻释。故冬三月俱喜火以温之，

则富贵无虞矣。见金子母相生，徐扬人金紫玉堂之贵，冀雍人水冷金寒，虽相生

而反贫薄，得火同行为吉。逢土金，骨肉参商，冀雍人赖堤防而无泛滥之患也。

遇木，水寒木冻，俱无生意，贫夭无疑。徐扬人干支火多者，富寿。木土同垣，

制杀反吉。丑月生者，贵显。运喜南方，东方次之。

九紫辰：水者，润养万物。天地未有而水火先存。其润养一性，为水用之要。若

谓生者木，培养则土，成实在金火，而水则润养。是以可养可不可散，散则洪水

暴杀，养者成培。又水居其流，是以曰可顺而不可逆，顺则润下众受其恩，逆则

暴突反伤于物。意在既济未济间。

论日

春天之日秀丽，万物得宜，最妙三台引护，水金佐之，谓向阳花红。当春最不宜

云雨之星与日交会，枝叶繁茂，掩日光辉，不能变化。木火气罗交会，朝拱太阳，

代日行权用事，火日俱名有气，人皆喜之，天降吉祥。殊不知火罗能化木气之权，

以为言吉。

（云雨星者，即水孛土计金是也。）

夏令之日，火烈阳刚，人皆可畏。最喜水孛同行，济润变化，乃是晴霁兼行，万

物精彩，富贵自然。最怕木气火罗朝拱太阳，万物摧枯，一陷千丈。

（孟夏之月，日在毕宿。曹植赋云：帝炎掌节，祝融司方，维扶桑之高燎，炽九

日之重光。）

秋天之日，方而不圆。六亲早离。最喜金水辅日而行，方是淋雨济润，万物苏茂，

精神可爱，富贵荣华。如见火日迎照，无水济润，乃火炎未退，为祸最惨。

（诗曰：秋日凄凄，百卉具腓。）

冬天之日，温暖熙熙，人皆可爱。午时为福之大也。夜生喜木金火罗朝日，火日

是皆有光霁，文武双全。不宜夜生，又见水孛土计为云雨之星，掩日光彩。限行

遇之，为祸最重。若水日同行，得木飞来，泄水之气，遇火飞来合度，取火出色，

乃太阳光霁，此谓雷下天时，人皆富贵。或有行限先见水孛，后见火日，谓之久

雨逢晴，先主艰难而后容易。又有先行火日后见水孛，此谓之久晴逢雨，先主容

易而后艰难。

九紫辰：太阳为万物主也。君父也。是以太阳之性，以光耀天下，仁温天下之。

其用莫不欲太阳成其吉，吉则天下皆赖其康宁，成其仁君之势。其凶，则天下为

之肃杀，成其暴君之为。所谓上正而效之者。论之日，成其太阳之万物源可矣。

论月

春天之月，照耀山林。虽花雨风流而晦月，亦当不美。最喜太阳逢时，阳辉明暖，

丰盈财福。夜月见木则万木清清，文章秀发。夜月见火，为火月交辉，人生富贵。

如夜月见木，更带桃花之星，生于二月之时，为花月争辉，皆风流潇洒，精神光

彩。斯时之月，不宜与土计交会，谓之云掩月华，不足论也。又不宜孛宠之星随

月而行，掩太阴之光，为祸甚重。

（春月要有光明之象，物物皆亨。本阴精之气而受光于日者，但与土计之余气则

不为美。）

夏天之月，扬辉布暖，春风和气，温悕可人。水孛润之而不寒，火罗照之而不燥。

斯时之月，喜木气以相扶，忌土计以掩蚀。金虽力薄，夜诞而喜月与同行，月本

无光，昼假太阳而有辉。

秋天之月，光辉朗耀，普照乾坤，出人头地，逢水相涵，如碧潭之皎洁，得金为

助，则精神而倍佳。弦望之际，岂宜罗火以争光。晦朔之期，那堪土计而相迎。

见孛者为太乙抱蟾，而食禄非凡。会气者，乃祥云捧月，必清高而显贵。

（四时之月，惟秋月独明，谓秋气清爽，金乘令旺，所以人禀之则贵。）

冬天之月，严凝可畏，发辉旦旦，孤洁有余。虽清遍于河海，而寒月亦当欠舒。

所忌者，水孛相逢。最嫌者，土计关照。金星伴之无情，木气扶之安有益。生于

昼者，借日光而布暖。诞子夜者，伏火罗以助辉。

善观星者，勿论生克，先明四时，须分昼夜，于斯消详，可为至矣。

（冬气闭塞，寒气朦胧，蔽月色之光华，藏蟾光之皓魄，虽富贵而无风水也。）

九紫辰：于此世中，天地间之至大者，莫如日月。日月如轮，高悬天上。日则为

君父之来。而月则如母之清温慈教。是以月之为性，如母恩之重。天下之意，父

则尊严，母则慈爱。是以论之月，莫不就此而论。然亦有孟母为之三迁，执而教

之。则火罗又何所不可。而最吉，莫如假日之辉。最凶者，莫如母不成母，凝寒

杀子或而次之母失清明，计土以晦。则何以展母之慈教。是以论之月莫不如此。


